
RAQAMLI TA'LIM SHAROITIDA
BO‘'LAJAK O‘QITUVCHILARNI
PEDAGOGIK MADANIYATINI

RIVOJLANTIRISHDA RAQAMLI

TA'LIM IMOKONIYATLARIDAN

SAMARALI FOYDALANISH

Kamalova Dilorom Olimjon qizi
Nizomiy nomidagi O‘zbekiston milliy pedagogika universiteti
mustagqil izlanuvchisi

Annotatsiya: Ushbu maqolada bo‘lajak o'gituvchilarning ragamli ta’lim sharoitida pedagogik madaniyatini zamonaviy
va ilg'or yondashuvlar asosida rivojlantirish masalalari yoritilgan. Xususan, ta’lim platformalaridan foydalanish, multi-
media kontentlarini yaratish, masofaviy va aralash o‘qgitishni tashkil etish hamda talabalarning o‘gishini rag‘batlantiruvchi
ijodiy usullarni go‘llash kabi muhim ko‘nikma va malakalarga ega bo'lish zarurati asoslab berilgan. Shuningdek, ragamli
ta’limning muhim shart-sharoitlari, vositalari, chet el tajribasida go‘llanilayotgan ta’lim turlari, shakllari, mazmuni, maxsus
texnologiyalar va platformalar tahlil gilingan.

pedagogik madaniyat, ragamli ta’lim, ta’lim platformalari, multimedia kontent yaratish, masofaviy va aralash
o'gitish, moslashuvchan o‘qgitish, sun’iy intellekt, virtual yoki kibermakon, kengaytirilgan vogelik.
Abstract: This article examines the key conditions, tools, and competencies required for enhancing pedagogical cul-
ture in digital education. It focuses on the use of educational platforms, multimedia content creation, the organization of
distance and blended learning, and the application of creative methods that stimulate student engagement. Particular
attention is paid to the types, forms, specialized technologies, and platforms implemented in digital educational practice.

pedagogical culture, digital learning, learning platforms, multimedia content creation, distance and blended
learning, adaptive learning, artificial intelligence, virtual or cyberspace, augmented reality.
AHHOTaumsA: B AaHHOW cTaTbe paccmMaTpmBalOTCA BaXKHbIE YCIOBUS, MHCTPYMEHTBI U KOMMETEHUMW, HeOBXoANMbIE ANs
pa3BUTUS Medarormyeckon KynbTypbl B yCroBusx LudpoBoro obpasoBaHus. OcBeLLaTCA BONPOCHI UCMOMb30BaHUSA
obpaszoBaTenbHbIX NNaTdopM, CO3AaHUA MYSLTUMEAUAHOIO KOHTEHTA, OpraHM3auuy AUCTaHLMOHHOIO M CMEeLLaHHOro
obyyeHus, a TaKke NPMMEHEHUs] TBOPYECKNX METOAO0B, CTUMYMNMPYIOLWMX y4ebHyo AeaTenbHoCTb cTyaeHToB. Ocoboe
BHMMaHWe yaensiercs tunam, dopmam, cneumanbHbIM TEXHONOrnsam 1 nnatdopmam, ncnonb3yemsiM B Lindpposoin obpa-
30BaTernbHOW NPaKTyuKe.

negarornyeckasi Kynsrypa, undpoBoe obyveHue, obpasoBartenbHble NnaTtgopMbl, Co3aaHe Myrb-
TUMEOMNHOIO KOHTEHTA, AUCTAHLMOHHOE U CMeLlaHHOe obyveHune, aganTtMBHOE 0byYeHne, CKYCCTBEHHbIV UHTESIEKT,
BUPTYyanbHOE U KNGepnpoCTPaHCTBO, AOMNOMHEHHAs! peanbHOCTb.

Bo‘lajak o'qituvchilarda pedagogik madaniyatni rivojlantirishda munosib model va texnologiyalardan
foydalanish masalasi bugungi kunda ta’lim darajasining o'sishi va sifat jihatidan takomillashuvi, davlat siyosat-
ining ustuvor yo‘nalishlari hamda jamiyat talablarini ogilona bajaruvchi pedagogik madaniyati rivojlangan yosh
mutaxassislar yetishib chiqishi nugtayi nazaridan har gqachongidan ham dolzarbdir. Hayotning ijtimoiy, madaniy
va iqtisodiy sohalarida ro‘y berayotgan o‘zgarishlar o‘gituvchi faoliyatini kasbiy darajada sifat jihatidan yangi-
lashni, o‘gituvchining harakatchanligi va ochiqligini oshirishni talab giladi. Jamiyat zamonaviy o‘qituvchidan
o‘quv jarayonini amalga oshirishning sifat jihatidan yangi darajasini kutmoqda, bu esa go‘shimcha ta’limni tako-
millashtirish va oliy o‘quv yurtida tahsil olayotgan bo‘lajak o‘gituvchilarning pedagogik madaniyatini rivojlanti-
rish muammosini dolzarblashtiradi. O‘zbekiston Respublikasida ta’limni ragamlashtirish masalalariga alohida
e'tibor garatiimoqda. Qabul qgilingan davlat dasturlari, jumladan, O‘zbekiston Respublikasi Prezidenti garori
bilan, 08.05.2019- yildagi PQ-4312-sonli' “2030-yilgacha ta’lim tizimini rivojlantirish konsepsiyasi” ta’lim jara-

1 https://lex.uz/docs/-4327235

yoniga raqamli texnologiyalarni faol joriy etishni nazarda tutadi, bu esa yangi avlod o'gituvchilarini tayyorlash
zarurati bilan bevosita bog'liq .

Bugungi kun yoshlari zamon bilan hamnafas yashayotgan bir davrda har bir o‘gituvchi o‘quvchilarga
nisbatan bir gadam oldinda yurishi ularning zamonaviy o‘gituvchi statusida namoyon bo'lishini ta’minlaydi.
Zamonaviy o‘gituvchilarning ragamli va innovatsion kompetensiyalarga ega bo‘lishi muhim bo‘lib, bunga ta’lim
platformalaridan foydalanish, multimedia kontentini yaratish, masofaviy va aralash o‘qgitishni tashkil gilish hamda
talabalarning o‘qgishini rag‘batlantiruvchi ijodiy usullarni go‘llash qobiliyati kiradi .. Bu borada respublikamizda
ragamli ta’lim muhiti barcha sohalarga kirib borishi va amaldagi faoliyati yuzasidan juda ko‘p amaliy ishlar olib
borilmogda. Xususan, O‘zbekiston Respublikasi Prezidentining, 05.10.2020- yildagi PQ-6079-sonli? Farmoni
“Ragamli O‘zbekiston — 2030” strategiyasi doirasida vazirliklar, yetakchi mutaxassislar, professor-olimlar barcha
sohalarni rivojlantirish magsadida sohalarni ragamlashtirish borasida doimiy ravishda amaliy yechimlarni taklif
etmoqdalar. Tiklanish va taraqgiyot jamg‘armasi tomonidan ajratilgan mablag‘lar “katta ma’lumotlar” (Big Data)
bazasini shakllantirish, hisoblash klasterlari, grafik ishlov berish bloklari va zamonaviy serverlarni joriy etishga
yo‘naltiriimoqgda. Ayni paytda mamlakatimizda “katta ma’lumotlar” bazasini yaratish bo‘yicha amaliy qadamlar
go'‘yilgan. Hozirda turli sohalarda faoliyat yuritayotgan 15 ta tashkilotdan ma’lumotlar yig‘ib borilmoqda.

Elektron hukumat tizimi asosida 90 mingga yaqin ma’lumotlar to‘plami shakllantiriigan. Jumladan, o‘zbek
tilidagi “katta til modeli’ni yaratish magsadida 10 milliard so‘zdan iborat o‘zbek tili korpusini tuzish ishlari olib
borilmoqda. Mazkur o‘zbek tilidagi ma’lumotlar kitoblar, maqolalar, o‘quv va ilmiy nashrlar, shuningdek, boshqa
elektron shakldagi materiallarni o'z ichiga oladi. Shu bilan birga, “Bir million o‘zbek sun’iy intellekt foydalanuv-
chilari” loyihasi doirasida omp.aistudy.uz platformasi orgali keng jamoatchilik uchun onlayn ta’lim imkoniyatlari
yaratilgan ¥

Yuqoridagi kabi yaratilayotgan imkoniyatlar ragamli ta’lim sharoitida pedagogik madaniyatli zamonaviy
o‘gituvchilar uchun juda ham keng bo‘lib, ularni ta’lim mazmuniga mos va qulayini tanlash malakasiga ega
bo‘lish, avvalo, ragamli ta’lim savodxonligini oshirishni muhim ahamiyatli vazifa sifatida kun tartibiga olib chigadi.

“Ragamli savodxonlik” tushunchasini birinchi marta amerikalik yozuvchi va jurnalist Pol Gilster o‘zining
“Ragamli savodxonlik” monografiyasida kiritgan. Muallif bu atamani kompyuter orqali turli xil manbalardan
olingan ma’lumotlarni tanqidiy o‘zlashtirish va ulardan foydalanish qobiliyati sifatida tushunadi . Zamonaviy
ragamli ta’lim platformalari bugungi kunda ta’lim jarayonining eng asosiy ajralmas gismiga aylangan. Ular orgali
ta’lim jarayoni masofaviy, yarim masofaviy yoki aralash shakllarda tashkil etilishi mumkin bo'lib, ta’lim plat-
formalari orqgali o‘qituvchilar o'z fanlariga oid materiallarni joylashtiradi, ta’'limiy topshiriglar beradi, baholaydi,
o‘quvchilar esa mustagqil o‘rganadi, fikr almashadi, savollar beradi va tezkorlik asosida o'z natijalarini bilib olish-
lari mumkin.

An’anaviy ta’lim paradigmasida talabalar o‘quv dasturiga amal qgiladi, ya’ni ular belgilangan jadval va kurs
materiallari tuzilishiga muvofiq o‘zlariga berilgan materiallarni o‘rganishlari kerak. Ushbu hozirgi model asosiy
bilimlar uchun old shartlar va talablar tuzilishiga katta e’tibor beradi hamda baholash ko‘nikmalarni egallashga
emas, balki test ballariga asoslanadi. Chizigli o‘rganish jarayonidan yana bir muhim amaliy giyinchilik kelib
chigadi: material o‘rganilgan vaqt bilan bitiruvchi undan foydalanishni boshlagan vaqt o‘rtasidagi oraliq shun-
chalik kattaki, materialning katta gismi unutiladi, bu esa o‘rganilgan materialni uning go‘llanilishi bilan bog‘lashni
giyinlashtiradi ®.

2018-yilda Jahon igtisodiy forumi o‘zining “Ish ofrinlarining kelajagi” hisobotini €’lon qildi, unda 21-asrda zarur
bo‘lgan 10 ta muhim ko‘nikma aniglangan edi. Bu ko‘nikmalar uch toifaga bo'linadi: asosiy bilimlar (murakkab
muammolarni hal qilish, tanqidiy fikrlash, odamlarni boshqarish), kompetensiyalar (kognitiv moslashuvchanlik,
garor gabul qilish, xizmat ko‘rsatishga yo‘naltiriiganlik, muzokara olib borish ko‘nikmalari) va axborot-kommu-
nikatsiya texnologiyalari bilan bog'liq xususiyatlar (gizigish, tashabbuskorlik, moslashuvchanlik) ©. Talabalarni
baholashda bugungi qo‘yiladigan baho giymati ularning ertangi amalga oshiradigan mahsuldor faoliyati uchun
anglangan, aniq va adolatli bo‘lishi zarur. Talabalarning haqiqiy bilimlarini o‘rganish jarayonida ularning bilimini
go'llay olish darajasi olchanishi mumkinligi sababli, mazkur ko‘nikmalar ma’lum bir sohadagi loyihalar ustida
ishlaganda eng yaxshi baholanadi . O‘gituvchilarda pedagogik madaniyatni rivojlantirishda ta’lim texnologi-
yalarini go‘llash ham o‘z samarasini beradi.

Puenteduraning dissertatsiyasida ta’kidlanishicha, ragamli ta’lim platformalaridan foydalanishning birinchi
gadami tanish usullarni almashtirishga harakat qilishdan iborat: ish varaqlari ragamli ish varag‘iga, imtihonlar

2 https://lex.uz/ru/docs/-5030957

ragamli imtihonga, ma’ruzalar esa tushuntirish videolariga aylanadi. Birog bu almashtirish dominant bo'lib
golmasligi, ayrim hollarda ommaviy axborot vositalarining o‘zgarishi tagdim etayotgan imkoniyatlardan to‘liq
foydalanilmayotganini ko‘rsatadi, shuning uchun yangi vazifalar va usullar ishlab chiqilishi zarur. ljtimoiy o‘qish,
hamkorlikda mashg‘ulotlar ishlab chiqgish, ragamli modellar bilan o‘rganish va keng gamrovli hamkorlik almash-
tirishdan uzoq bo‘lgan ssenariyni tavsiflaydi .

Har bir mutaxassisni oliy ta’lim muassasasi tayyorlaydi, shunday ekan, u yerda ragamli ta’lim platformalari,
vositalari va kontentlarni keng go‘llash masalasi juda dolzarbdir. Oliy ta’lim jarayonida foydalanilishi mumkin
bo‘lgan mashhur platformalarga quyidagilar kiradi: Moodle va Hemis kabi ochiq manba asosida yaratilgan
o‘quv boshgaruv tizimlari bo'lib, O‘zbekistonda ko‘plab oliygohlar va litseylar tomonidan go‘llanilmogda. Moodle
va Hemis orqali fanlar modullarga bo‘linadi, video darslar, testlar va forumlar yaratiladi hamda har bir o‘quv-
chining faolligi tahlil gilinadi. Coursera, EdX va Khan Academy platformalarida dunyoning yetakchi universitetlari
tomonidan taklif etiladigan bepul va pullik kurslar mavjud bo‘lib, o‘quvchilar xalqaro sifatdagi bilimlarni onlayn
tarzda egallab, sertifikatga ega bo‘ladilar. ZiyoNET va Edu.uz O‘zbekistonda ishlab chigilgan milliy ragamli
platformalar bo‘lib, ular orgali umumiy va kasb-hunar ta’lim muassasalari uchun elektron darsliklar, interaktiv
materiallar, testlar, virtual laboratoriyalar hamda elektron kutubxona xizmatlari tagdim etiladi.

Sur’iy intellekt (Al) va tahliliy vositalar yordamida ta’lim jarayoni sezilarli darajada avtomatlashtiriimoqda,
bu esa pedagoglarning yukini kamaytirish, individual yondashuvni kengaytirish hamda o‘quvchilarning rivoj-
lanishiga mos metodikani ishlab chigish imkonini bermoqgda. Sun’iy intellekt ta’limda quyidagi yo‘nalishlarda
go‘llanilmoqda:

* adaptiv ta’lim tizimlari — Al algoritmlari o‘quvchining bilim darajasini, javob berish tezligi va anigligini tahlil
giladi hamda shunga mos ravishda yangi topshiriglarni taklif etadi;

+ avtomatik baholash — test, yozma ish, esse va hatto prezentatsiyalarni sun’iy intellekt yordamida baholash
mumkin, bu vositalar xatolarni ko‘rsatib, tahliliy hisobotlarni ishlab chigadi;

* o'‘quvchilarning yutuglarini bashorat qilish — Al asosidagi platformalar o‘quvchining ilgari erishgan natijala-
rini tahlil gilib, uning kelajakdagi imkoniyatlari va ehtimoliy giyinchiliklarini aniglaydi hamda zarur choralarni
ko'rishni tavsiya etadi;

» chatbotlar va virtual maslahatchilar — o‘quvchilarga 24/7 rejimida axborot beruvchi va savollarga javob
beruvchi tizimlar yordamida doimiy teskari aloga ta’'minlanadi.

Masalan, Duolingo ilovasidagi adaptiv testlar, Khan Academy’dagi shaxsiylashtiriigan tavsiyalar hamda
Coursera’dagi sun’iy intellekt yordamida kurslarni tavsiya qilish moduli buning yaggol misolidir. Bugungi kunda
oliy ta’lim muassasalarida “Elektron universitet” (E-University) doirasida talabalar uchun xizmat ko‘rsatish
markazi, bitiruv malakaviy ishlari va magistrlik dissertatsiyalariga ilmiy rahbarlarni tanlashning elektron tizimi
yaratildi, to‘lov-shartnomani elektron ravishda olish hamda to‘lovlar bo‘yicha qarzdorlikni onlayn nazorat qilish
mexanizmi ishga tushirildi. Universitetning masofaviy ta’lim platformasi.

Ragamli ta’lim sharoitida bo‘lajak o‘gituvchilarda pedagogik madaniyatni rivojlantirish masalasida xorijiy
mutaxassislarning o‘ziga xos qarash va takliflari mavjud. Qolaversa, oliy ta’lim tizimida yangi texnologiyalarni
joriy etish imkoniyatlari kengaymoqda, jumladan: moslashuvchan o'qitish, sun’iy intellekt, UX-dizayn, virtual
yoki kibermakon, kengaytiriigan voqelik. Shu o‘rinda, oliy ta’'lim tashkilotlari bosgichma-bosgich “Universitet
4.0”, ayrim hollarda “ragamli universitet” yoki “aqglli universitet” deb tavsiflanadigan konsepsiya kabi platforma-
larga o‘tishi kuzatilmogda .

Masofaviy ta’lim imkoniyatlarini kengaytirishda ta’lim jarayoni istalgan joyda va istalgan vaqtda turli xil
elektron o‘qitish vositalaridan foydalangan holda mavjud bo‘lishi zarur. Talabalar sinfdan tashgarida ham faol
ishtirok etadigan aralash ta’lim (ABL) konsepsiyasi tobora muhim rol o'ynamoqda ['%.

Ko'p sonli ta’lim vositalariga keladigan bo‘lsak, talabalar bilim olish uchun foydalanmogqchi bo‘lgan vosita
va usullarni (jumladan, sun’iy intellekt texnologiyalari, BYOD texnologiyalari, virtual va kengaytirilgan reallik va
boshqalarni) tanlash imkoniyatiga ega bo‘ladi "',

Loyihaga asoslangan ta’lim o‘quvchilarning mavzuga yanada chuqur yondashishini hamda dastlabki
shaxsiy mehnat mahsulini tagdim etish jarayonini boshlab beradi, ushbu yondashuv talabalarni kelajakdagi
faoliyati uchun zarur bo‘lgan vaqtni boshgarish, tashkiliy va hamkorlik ko‘nikmalarini egallashga undaydi.

AQShda bugungi kunda oliy ta’'limda elektron ta’lim turlari faoliyati quyidagilardan iborat:

»  adaptiv elektron ta’lim;

e asinxron elektron ta’lim;

* sinxron elektron ta’lim;

*  70-20-10 modeliga asoslangan elektron ta’lim;

*+  MOOC (ommaviy ochig onlayn kurs) va SPOC (kichik xususiy onlayn kurs);
*  mobil o‘qitish;

* ijtimoiy o‘rganish (ijtimoiy va hamkorlikdagi o‘rganish);

+ aralash ta’lim kabi shakllar!2.

AQShda oliy ta’'lim sohasida quyidagi ragamli texnologiyalardan foydalaniladi va ularsiz ta’lim sohasini
tasavvur qilish qgiyin, ushbu ragamli vositalarga ba’zi misollar keltiramiz:

»  ChatGPT va katta til modellari (LLM);
+ talabalar axborot tizimlari (SIS);
» o'qishni boshgarish tizimlari (LMS).

Oliy ta’limdagi eng mashhur ikkita LMS platformasi Blackboard ilovasi va Canvas Student hisoblanadi.
Whatfix kabi ragamli amalga oshirish platformasi foydalanuvchilarga ham, kontent yaratuvchilarga ham ilova
ichidagi tavsiyalarni tagdim etish orgali LMSni joriy etish va amalga oshirishda yordam berishi mumkin. Shu-
ningdek, elektron xaridlar; onlayn yollash (Unmudl platformasi orqgali o‘quvchilarda avval diplomsiz ko‘nik-
malarni shakllantirib, so‘ng malakali o‘quvchilarni ish beruvchilar tomonidan ishga yollash hamda ish topishga
ko‘maklashish); AR/VR texnologiyalari; ko‘rish qobiliyati zaif bo‘lganlar uchun tasvirlarni kattalashtiradigan
Google Chromecast, VoiceOver va TalkBack kabi vositalar; Google Glass ilovalari; 2D shtrix-kodli telefonlarni
skanerlash orqali talabalarni QR kodli o‘quv obyektlarini Amerika imo-ishora tili (ASL) bilan bog'liq videolarga
aylantirish imkonini beruvchi kengaytirilgan reallik proyeksiyalari; immersiv va aralash virtual reallik, sun’iy
reallik hamda kengaytirilgan reallik texnologiyalari autizm spektri buzilishlari bo‘lgan foydalanuvchilarga yuz
ifodalarini tanib olish va ijtimoiy ko‘nikmalarini yaxshilashga yordam beradi.

Nogironligi bo‘lgan shaxslar uchun kengaytirilgan reallik o'yinlashtirishdan foydalanish orqgali so'z boyligini
kengaytirishga xizmat qiladi. Michigan universiteti tadqigotchilari jamoasi tomonidan ishlab chiqgilgan iGYM
deb nomlangan kengaytirilgan reallik tizimi yoshlar va nogironlar aravachasida harakatlanadigan sportchi-
larga jamoat darajasida sportni o‘rganishga yordam beradi. Shuningdek, kutubxonalarda chat-botlar va onlayn
javoblar tizimi (Oklahoma universiteti chat-botlardan foydalanib 24/7 rejimida foydalanuvchini ona tilida zarur
ma’lumotlarni topishga yo‘naltiradi, universitet 4000 dan ortiq akademik kutubxonalarga ega); ragamli to‘lov
portallari (o‘quvchilar Apple Pay’dan foydalanib ovqatlarga buyurtma berish, dars jadvallarini chop etish, kitob-
larni ijaraga olish yoki sotib olish, darslarga ro‘yxatdan o‘tish yoki imtihon baholarini tekshirish uchun ilova-
lardan foydalanadilar). Ular, shuningdek, ushbu ilovalardan uchrashuvlarni rejalashtirish, darslar yoki imtihonlar
hagida ma’lumot topish, yo‘nalish olish va 0‘z-0'zini tekshirish uchun foydalanishlari mumkin '3,

A.A. Paskova 0z maqolasida “Sanoat 4.0” nuqtayi nazaridan zamonaviy ta’limga yondashuvlarni o‘rganib,
“Ta’lim 4.0”ning xususiyatlari, masalan, o‘rganishni shaxsiylashtirish, masofaviy o‘gitish uchun kengaytirilgan
imkoniyatlar, turli xil ta’'lim vositalari, loyihaga asoslangan o‘qitish, sodda va aniq baholash, analitik ma’lumot-
larga kirish imkoniyati, ustozlik va dala tajribasi kabi jihatlarni chuqur tahlil gilgan hamda o‘quv jarayonida yangi
kompetensiyalar va ko‘nikmalarni rivojlantirishning mumkin bo‘lgan usullarini taklif gilgan 4.

Bugungi kunda ragamli savodxonlik, ijtimoiy va hissiy jihatlar hamda 21-asr kompetensiyalariga yuqori
talablar qo‘yilmoqda, bu internet, robototexnika, bulutli hisoblash, go‘shimcha ishlab chigarish, sun’iy intellekt
va boshqga ragamli texnologiyalarning inson faoliyatining barcha sohalariga ta’sirini ko‘rsatadi. Narsalar interneti
(IoT) texnologiyalari mashinalarni odamlar va boshga mashinalar bilan bog‘laydi, bulutli muhitda katta hajmdagi
ma’lumotlar (Big Data) to‘planadi va gayta ishlanadi (Cloud Computing), modelga asoslangan bashoratli texnik
xizmat ko‘rsatish hamda nosozliklarning oldini olish esa odatiy holga aylanib bormogda !9

Ragamli ta’lim sharoitida bo‘lajak o‘gituvchilarda pedagogik madaniyatni rivojlantirishning eng optimal yo'li
— o‘gituvchilarning zamonaviy axborot texnologiyalari borasidagi bilim va malakalarini oshirish, ragamli ta’lim
texnologiyalarini dars jarayonida qo‘llashga bo‘lgan ishtiyogini namoyon etish hamda ragamli texnologiyalar
sohasidagi savodxonligini muntazam ravishda rivojlantirishdan iboratdir. Bu jarayonda bilim va ko‘nikmalarni
tizimli ravishda takomillashtirish orgali ta’lim jarayonining jozibadorligini oshirish hamda pedagogik madaniyatli
o‘gituvchi magomini namoyon eta olish imkoniyati kengayadi.

